Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Maiorga Ramírez Erro jaunak egindako galderaren erantzuna, Foru Diputazioak emana, jakitekoa zer ekimen jarriko dituen abian Nafarroako Gobernuak zinemagintza sustatu eta garatzeko. Galdera argitaratu zen 2015eko urriaren 19ko 19. Nafarroako Parlamentuko Aldizkari Ofizialean.

ERANTZUNA

EH Bildu Nafarroa parlamentu-taldeari atxikitako foru parlamentari Maiorga Ramírez Erro jaunak idatziz erantzuteko galdera egin du, jakiteko Nafarroako Gobernuak zer neurri ezartzeko asmoa duen –fiskalak, prestakuntzakoak, beste herrialde batzuekiko lankidetzaren arlokoak, eta abar–, zinemagintza sustatzeko eta garatzeko (9-15/PES-0097). Hauxe da eman beharreko informazioa.

Zinema eta ikus-entzunezko arteak sustatzearekin lotutako politika bi bidetatik eramaten du aurrera Nafarroako Gobernuak:

1. Administrazio errotik, Kultura, Kirol eta Gazteria Departamentuan, Kultura Zuzendaritza Nagusiaren bitartez (Kultur Ekintza Zerbitzua, Kultura Lankidetzaren eta Berrikuntzaren Atala). Bide horretatik honako hauetan egiten da lan:

– ‑Zinemaren eta ikus-entzunezkoen ekoizpenerako laguntzak.

– ‑Baluarte Fundazioarekin batera, “Punto de Vista” Zinema Dokumentalaren Nazioarteko Jaialdia antolatzea.

– Sektoreko profesionalei aholkua ematea.

2. NICDO sozietate publikoaren laguntza, Nafarroako Filmotekaren bitartez eta Navarra Film Commission-en bitartez. 

Zinema-jarduerak bultzatzeko Nafarroako Gobernuak ezarritako neurriei dagokienez, honakoak aipatu behar ditugu:

NEURRI FISKALAK

Hilabete hauetan, lana zentratu da Nafarroan abian jarri den araudiari buruz informatzean. Horri dagokionez, Ogasuneko eta Finantza Politikako Departamentuak mintzakide bakar bat jarri du sektorearen esku, aholku hori modu eraginkorrean emate aldera.

Sozietateen gaineko Zergari buruzko Legean 2014ko amaieratik Nafarroan dagoen pizgarri fiskal lehiakorra bultzatze aldera, 2016ko lana izanen da pizgarri hori sustatu eta ukitutako eragileei haren funtzionamendua azaltzea. Horretarako, ekoizleei eta eragile egituratzaileei arreta pertsonalizatua eman behar zaie, eta hori Navarra Film Commission-en bidez eginen da, Nafarroako Zerga Ogasunarekin batera lan eginez.

Pizgarri fiskalak azaltzeko eginkizun horretan –zinema-ekoizpenetako eta ikus-entzunezko obretako inbertsioetan kenkari bat aplikatzean dautza– 2016an islatuko diren ekintza batzuk eraman dira aurrera; honakoak, besteak beste:

– Informaziorako materiala sortzea.

– ‑Informazioa emateko jardunaldiak egitea; berriena urriaren 29an Tuteran egin da, “Nafarroa eta zinema; inbertitzeko aukera bat” izenburupean.

– ‑“Navarra Capital” eta “Negocios de Navarra” bezalako hedabide espezializatuetan informazioa argitaratzea ikus-entzunezko produkziorako pizgarri fiskalei buruz.

Arlo fiskalean jarritako azpimarra horrekin batera, Navarra Film Commissionek lan egiten du nazioko eta nazioarteko produktoreek egiten duten gastutik ahal den gehiena gure lurraldean egin dezaten. Zinemarako laguntza emateko bulego honek gure erkidegoan aurrera eramaten diren ikus-entzunezko proiektuak garatzeko lana kudeatzen du, gure lurraldera errodajeak ekartzeko lanak egiten ditu eta sektoreari buruzko kontsulten inguruko aholkua eta erantzunak ematen ditu. Bai bulegoa, bai errodajeak egiteko lurraldea sustatzeari dagokionez, era askotako ekintzak egiten dira; honakoak, besteak beste:

– Errodajerako laguntza eman deneko proiektuetan, azkenean Nafarroan filmatu nahiz autonomia erkidegotik kanpo filmatu, eskatzen da kreditu-tituluetan kasuko logotipoak jar daitezela. 

– Lankidetza-hitzarmenak egiten dira lurraldeetan errodajeak egin daitezen sustatzeko. Une hauetan, Iruñeko Aireportuaren eta “Nafarroa, Zinemako Lurraldea” film laburren lehiaketaren arteko lankidetza hitzarmen bat egiten ari gara, Nafarroaren sustapen turistiko eta ikus-entzunezkoa egiteko. Esparru horretan, produkzio mintegi bat ere egiten da. 

– Lankidetza batzuk ezarri dira Nafarroako Ekoizleen Elkartearekin (NAPAR), hura haz adin eta aktiboki gara dadin. Horri dagokionez, produkzioari buruzko dossier bat egiteko laguntza ematen ari gara.

– Etengabe gaurkotzen ditu errodajeen balizko kokapenak. Puntu honetan, oso garrantzitsua da Turismo Zuzendaritzarekiko lankidetza; esate baterako, Turismo Ibilbideak sortzeko proiektuan.

– Publizitate eta lankidetza ekintzak egiten ditu hedabide espezializatuekin barnner, iragarki edo publirreportajeen bitartez Nafarroa nazioan eta nazioartean errodajeak egiteko lurralde gisa saltzeko.

PRESTAKUNTZAKO NEURRIAK

NUP aztertzen ari da titulu bereki bat ezartzea “Ikus-entzunezko enpresetako produkzioaren eta zuzendaritzaren arloko prestakuntza” izenarekin. Horren barrenean sartuko litzateke prestakuntza ematea ikus-entzunezko enpresak sortzeari eta kudeatzeari buruz, bai eta ikus-entzunezkoen produkzioaren arloko prestakuntza ere. Ikastaroa, zeina NUPeko pertsona baten zuzendaritza akademikoaren pean eginen baita, 2016/2017 ikasturtean zehar ezarri ahalko da. Une hauetan, alderdi akademikoak definitzen eta zehazten ari dira; esate baterako, tituluaren edukiak, iraupena eta antolaketa.

JARDUERA ZINEMATOGRAFIKOEN BULTZADA

Nafarroako Parlamentuak zinemari buruzko honako deialdiak egin ditu:

– ‑Nafarroan egiten diren zinemagintzako jaialdi eta lehiaketak antolatu eta garatzeko laguntzen deialdia.

– ‑Film luzeen eta produkziorako laguntzak (urte anitzeko izaera dute).

– ‑Film labur eta ertainen produkziorako laguntzak (urte anitzeko izaera dute).

Jaialdi eta lehiaketa zinematografikoei dagokienez, 2015eko deialdian laguntzak bideratu dira Zinema eta Emakumeak Nazioarteko Erakusketarako, Fanfestival jaialdirako, Tuterako “Ópera Prima” jaialdirako, “Nafarroa, Zinemako Lurraldea” film laburren lehiaketarako eta Iruñeko Zinema Jaialdirako. Guztira, 30.000 egin dute laguntza horiek.

Bestalde, Nafarroako Gobernuak zuzenean antolatutako ekitaldi zinematografiko gisa, nabarmentzekoa da Punto de Vista Zinema Dokumentalaren Nazioarteko Jaialdia, zeinak 2016an hamargarren urteurrena beteko baitu. Zalantzarik gabe, jaialdia finkatutzat emateko edizioa da. 

1.378 film erregistratu dira aurten, 86 herrialdetakoak, film luze eta film labur dokumentalen artean, X. edizioko hautapen-prozesuan parte hartzeko. Zenbateko hori izen-emateen errekor berri bat da jaialdiaren historian, eta IX. edizioan lortutako zifra positiboak gainditzen ditu; izan ere, orduan 1.237 obra aurkeztu ziren sekzio ofizialean parte hartzeko. Aurkeztutako filmen artean, jaialdiak ez ditu hogei baino gehiago hautatzen lehiaketan parte hartzeko. Aurreko edizioetan, 700 inguru film dokumental aurkezten ziren; horrenbestez, joaera positiboa berretsi da, gorantz jarraitzen baitu, eta film kopuru bikoitzera iristeko bidean. Datu hauek agerian jartzen dute zeinen ona den jaialdiaren osasuna, eta nazioartean nolako aitorpena duen.

Hamargarren jaialdiaren ospakizunari gehituko zaio krisiaren ondorioz galdutako urtea berreskuratzea; izan ere, orduan jaialdia desagertzeko arriskuan egon zen, eta horrek jaialdiaren adiskideen eta harekiko arima sentikorren artean elkartasunezko erreakzio bat eragin zuen, munduko bazter guztietatik. Hori dela eta, eta zauri hori oraindik ere jaialdiko bisitari ugariren eta haren hurbilekoak direnen buruan geratu denez, etengabe galdetu ohi dute ekitaldiaren osasunari buruz. Horren erantzun irmoa datorren edizioarekin iritsiko da. 

Jaialdia urterokoa izatea berreskuratzearekin, eta hamargarren urteurrena ospatzearekin, jaialdia behin betiko finkatuta geratuko da.

Finkatuta geratu da, halaber, Baluarteko plaza berria izanen dela jaialdiko bulegoaren egoitza eta bulegoa zinema aste horretan zehar. Urteurrenaren ospakizuna, programan DENBORA kontzeptuak markatuko du, horixe baita ospatuko dena: jaialdia hasi zenetik 10 urte iragan direla. 

Prestakuntza-jarduerei dagokienez, Punto de Vista jaialdian askotariko saioak biltzen dira, nola baitira maisu-eskolak, tailer eta mintegiak; horiek Iruñera zinemagile interesgarriak dakartzate, Punto de Vista-ren esparruan lan egiten dutenak. Horri dagokionez, zenbait hitzaldi edo aurkezpen programatu dira zinema dokumentalarekin lotutako gaien inguruan.

BESTE LURRALDE BATZUEKIKO LANKIDETZA

Navarra Film Commissionen, “Punto de Vista” Zinema Dokumentalarne Nazioarteko Jaialdiaren eta Nafarroako Filmotekaren bidez eramanen dira aurrera.

NAVARRA FILM COMMISSION

– Aurreikusita dauka lokalizazioekin lotutako azoketara joatea; besteak beste, honako hauetara: FITUR, FOCUS, The location production event edo AFCI Locations Show.

– Parte-hartze aktiboa dauka nazioarteko eta Europako film commissionen sareetan, errodajeak erakartzeak dauzkan lurralde-abantailen berri nazioartean emateko. Spain Film Commission eta European Film Commission Network erakundeekiko bazkide-harremanei eusten zaie; izan ere, erakunde horiekin zuzeneko lankidetzan jarduten du nazioarteko jaialdiak bertatik bertara eta ordezkaritza gisara antolatzen, bai eta erakundeen batzar nagusietan ere.

– Asamblea General EFCN 

– Asamblea General SFC 

– Berlinale: European Film Market

– Cannes; Marché du film 

– Donostia Zinemaldia; The Industry Club 

– AFCI Cineposium 

– MIPCOM 

– American Film Market 

– Spain Film Commissionen bitartez, 2013tik, lanean ari da Casa de la India erakundearekiko lankidetza hitzarmena egiteko, bi lurraldeetan ikus-entzunezkoen industriak sustatze aldera.

– SFCrekin batera, Juego de Tronos hirien sarea sortzen hasi da (urriaren 30ean), eta haren lehenengo jardunaldi bat egin da Navarra Film Commissionek antolatua, Tuterako Ópera Prima jaialdiaren barruan.

NAFARROAKO FILMOTEKA

– Lankidetza hitzarmenak egin dira zinema beren herrialdeetan zabal dadin sustatzen duten entitate ofizial eta partikularrekin. Gehienekin aldizkako lankidetza-harremanak izaten dira. Honako hauek dira: Taipeiko Bulego Ekonomiko eta Kulturala (Taiwan), Centro di Studi sul Cinema Italiano, Noruegako, Poloniako (Kultura Polakoaren Institutaren bitartez), Txekiar Errepublikako, Mexikoko eta Errusiako enbaxadak, Errumaniak Bilbon duen kontsu-etxea eta abar. 

– 2015eko azarorako Afrikako zinemaren erakustaldi bat programatu da, Afrika ezinbestekoa da. Hartan parte hartuko du, besteak beste, Hegoafrikak Espainian duen enbaxadak. Halaber, saio bat programatu da Foco Punto de Vista programaren barruan; hartara, Baionako L’Atalante zinemako gerentea etorriko da, PDV Jaialdiaren eta Frantziako hiri horren arteko lankidetza hitzarmenari esker. 

– 2015eko abendurako, Eran Riklis zinema-egile israeldarrari buruzko atzera begirada bat aurreikusi da, non Israelek Espainian duen enbaxadak laguntzen baitu.

– Nafarroako filmoteka, une hauetan, 2016rako programazio bat egiten ari da, Bearneko probintziaren (Pirinio Atlantikoak) laguntzarekin, POCTEFA “AcadeMICE” proiektuaren barruan. Proiektu hori Baluartek lideratu du Paueko Palais Beaumontekin batera.

– Aurreko urteetan bezala, Nafarroako Filmotekak harrera egin dio Donostiako Udaleko Kultur Patronatutik programatzen den zikloa, zeinaren argitalpenean ere parte hartzen baitu. Ziklo horretan Valentziako Filmotekak (IVAC) ere parte hartzen du. Zikloa Krzysztof Kieslowski zinemagileari buruzkoa da.

– Nafarroako Filmotekak, halaber, konpromisoa hartu du Poloniako Kultur Institutuarekin zinema garaikide polakoaren programazio bat eskaintzeko 2016ko lehen seihilekoan zehar.

– Urtarrilerako Indiako zinemari buruzko ziklo bat prestatzen ari da; hartan, Asiako herrialde horrekin lotutako entitateren batekin batera lan egin nahi da. Vicente Ferrer da proiektu horretan inplikatuta dauden elkarteetako bat.

– Halaber, hitz eginda dago, baina gauzatzeko dago, bilera bat egitea Tabakalerako (Donostia) eta Euskadiko Filmategiko programazio-arduradunekin, zeren orain hasiko baitira zinema-erakustaldiak espazio horretan egiten, eta horietako batzuk Euskadiko Filmategiak sustatuak baitira.

– Eta programazioarekin eta kopiak lortzearekin lotutako beste gai batzuetarako (Nafarroako Filmotekaren programazioaren gai nagusia da), ohiko eta aldizkako hartu-emanak dauzkagu Espainiako gainerako filmotekekin, nagusiki Espainiakoa Filmotekarekin, Euskadiko Filmategiarekin, Kataluniako Filmotekarekin, Murtzia Erregioko Filmotekarekin, Andaluziako Filmotekarekin, Zaragozako Filmotekarekin, CGAIrekin eta abarrekin. 

PUNTO DE VISTA JAIALDIA

– Azkeneko urteetan, jaialdi honek lankidetzan dihardu ikus-entzunezkoen ikaskuntzak ematen dituzten Espainia osoko unibertsitateekin. Espainiako sei unibertsitate eta zinema-eskoletako ikasleak gonbidatzen dira jaialdiko saio guztietarako doako akreditazioa izan dezaten. Zehazki, oro har ikus-entzunezkoarekin lotutako ikastaroak antolatzen dituzten honako zentro hauek dira:

– ‑ECAM, Escuela de Cinematografía y del Audiovisual de la Comunidad de Madrid.

– ‑Máster en Teoría y Práctica del Documental Creativo (Universitat Autònoma de Barcelona).

– Universidad Carlos III de Madrid.

– Nafarroako Unibertsitatea.

– Nafarroako Unibertsitate Publikoa.

– ‑PV/EHU (Universidad del País Vasco/Euskal Herriko Unibertsitatea).

– Punto de Vista Jaialdiak Espainiako Kultur Ekintzaren laguntza bat jaso du; haren bidez, jaialdia ekoizteko egindako bidaiak finantzatzen dira (PICE Programa).

– Jaialdiak sarean lan egiten du mundu osoko zinema dokumentaleko jaialdiekin, eta haiekin iragarki-trukeak egiten ditu katalogoetarako, informaziorako eta lan-esperientzietarako. Urte osoan zehar profesionalen arteko topaketetan hartzen da parte, eta hasieratik Jaialdiak lankidetzan jardun du, bestak beste, Tabakalerarekin, Goethe Institutuarekin, Japan Foundationekin, Fundación Cultural Hispano Brasileñarekin edo Institutu Frantsesarekin.

Adibidez, jaialdiko iraganeko edizioan, Euskal Kultur Erakundearekin lan egin genuen Chez les Basques izenburupean programatutako ziklorako. Ziklo hori, zeinak Iparralden bisitan egon diren sortzaile handien zinema dokumentala jaso baitzuen, nola baitira Lumiere anaiak edo Orson Welles, euskal tradizioei eta kulturari buruzko film dokumentalak jaso zituen. Horren inguruko mendeurrena eta Iparralden errodatutako dokumentalen erakusketa 2015eko efemeridea izan ziren. Programa horretarako Euskadiko Filmategiarekin, Etxepare Institutuarekin, Institutu Frantsesarekin eta EKErekin batera lan egin genuen.

Hori jakinarazten dizut Nafarroako Parlamentuko Erregelamenduaren 194. artikuluan xedatutakoa betetzeko.

